
DERALIQE 5 mg filmbedekte tablette
Desloratadien

Bevat suiker: Anhidriese laktose (20 mg per tablet)

Lees die hele inligtingsblad aandagtig deur, want dit bevat belangrike inligting vir jou
DERALIQE is beskikbaar sonder die voorskrif van 'n dokter, sodat jy 'n ligte siekte kan behandel.
Jy sal DERALIQE nogtans met sorg moet gebruik om die beste resultate daarmee te behaal.

e Hou hierdie inligtingsblad. Dit is moontlik dat jy dit weer sal wil lees.

e Moenie DERALIQE met enige ander persoon deel nie.

e Vra jou gesondheidsorgverskaffer of apteker as jy meer inligting of raad benodig.

e Jy moet 'n dokter spreek as jou simptome erger word of nie na 'n paar dae verbeter nie.

Wat is in hierdie inligtingsblad

1 Wat is DERALIQE en waarvoor word dit gebruik.
2. Wat jy moet weet voordat jy DERALIQE neem.
3. Hoe om DERALIQE te neem.

4. Moontlike newe-effekte.

5. Hoe om DERALIQE te bewaar.

6. Inhoud van die pakkie en ander inligting.

1. Wat is DERALIQE en waarvoor word dit gebruik
DERALIQE bevat desloratadien, wat 'n antihistamien is. DERALIQE is 'n anti-allergiese medisyne

wat jou nie vaak maak nie. Dit help om jou allergiese reaksie en die simptome daarvan te beheer.

DERALIQE verlig simptome wat gepaardgaan met allergiese rinitis (ontsteking van die
neusgange wat veroorsaak word deur 'n allergie, byvoorbeeld hooikoors of allergie vir huisstof
myte) by volwassenes en adolessente van 12 jaar en ouer. Hierdie simptome sluit in nies,

loopneus of jeukerige neus, jeukerige verhemelte en jeukerige, rooi of waterige o€.

DERALIQE word ook gebruik om die simptome wat gepaardgaan met urtikaria ('n veltoestand wat

deur 'n allergie veroorsaak word) te verlig. Hierdie simptome sluit jeuking en netelroos in.

Verligting van hierdie simptome duur 'n hele dag lank en help jou om jou normale daaglikse

aktiwiteite en slaap te hervat.

2. Wat jy moet weet voordat jy DERALIQE neem
Moenie DERALIQE neem nie:
o Indien jy hipersensitief (allergies) is vir desloratadien of enige van die ander bestanddele van

DERALIQE (gelys in afdeling 6) of vir loratadien.

Waarskuwings en voorsorgmaatreéls

Wees versigtig met DERALIQE:

e Indien jy 'n swak nierfunksie het.

e Indien jy 'n mediese of familiéle geskiedenis van stuipe het.

e Moenie DERALIQE vir langer as 4 weke gebruik sonder om met jou dokter te praat nie.

Kinders en adolessente

Moenie hierdie medisyne aan kinders jonger as 12 jaar oud gee nie.

Ander medisyne en DERALIQE
Lig altyd jou gesondheidsorgverskaffer in as jy enige ander medisyne neem. (Dit sluit
komplementére of tradisionele medisyne in.)

Raadpleeg asseblief jou gesondheidsorgverskaffer indien jy die volgende medisyne neem:
e Asitromisien ('n antibiotikum)

e Norfluoksetien of fluoksetien ('n antidepressant).

DERALIQE met kos, vlioeistowwe en alkohol

Gebruik versigtig indien DERALIQE saam met alkohol geneem word.

Swangerskap, borsvoeding en vrugbaarheid
Indien jy swanger is of borsvoed, dink jy is dalk swanger, of beplan om 'n baba te hé, raadpleeg
asseblief jou dokter, apteker of ander gesondheidsorgverskaffer voordat jy DERALIQE neem.

Die neem van DERALIQE word nie aanbeveel as jy swanger is of 'n baba borsvoed nie.

Bestuur en die gebruik van masjinerie

DERALIQE veroorsaak nie gewoonlik lomerigheid nie. By 'n klein hoeveelheid pasiénte kan
lomerigheid egter ervaar word.

Dit is nie altyd moontlik om te voorspel tot hoe 'n mate DERALIQE met jou daaglikse aktiwiteite
kan inmeng nie. Jy moet sorg dat jy nie bogenoemde aktiwiteite uitvoer voordat jy weet tot watter

mate DERALIQE jou beinvloed nie.

DERALIQE bevat anhidriese laktose.

DERALIQE bevat anhidriese laktose. Indien jou dokter vir jou gesé het dat jy ‘n intoleransie vir

sekere suikers het, kontak jou dokter voordat jy DERALIQE neem.

3. Hoe om DERALIQE te neem

Moenie medisyne wat vir jou voorgeskryf is, met enige ander persoon deel nie.

Neem DERALIQE altyd presies soos beskryf in hierdie inligtingsblad, of soos jou dokter of
apteker of verpleegster vir jou gesé het. Kontroleer met jou dokter, apteker of verpleegster as jy

nie seker is nie.

Die gewone dosis van DERALIQE vir volwassenes en adolessente 12 jaar en ouer is een tablet
een keer per dag met water, met of sonder voedsel. Hierdie medisyne is vir mondelike gebruik en

die tablet moet heel ingesluk word.

Wat die duur van behandeling betref, sal jou dokter die tipe allergiese rinitis waaraan jy ly en vir
hoe lank jy DERALIQE moet neem, bepaal.

Indien jou allergiese rinitis intermitterend is (simptome kom minder as 4 dae per week of vir
minder as 4 weke voor), sal jou dokter na oorweging van jou mediese geskiedenis 'n
behandelingsplan aanbeveel.

Indien jou allergiese rinitis aanhoudend is (teenwoordigheid van simptome vir 4 dae of meer per
week en vir meer as 4 weke), kan jou dokter behandeling vir 'n langer tydperk aanbeveel.

Vir urtikaria kan die duur van behandeling wissel van pasiént tot pasiént en daarom moet jy die

instruksies van jou dokter volg.

Indien jy die indruk kry dat die effek van DERALIQE te sterk of te swak is, lig jou dokter of apteker

in.

Indien jy meer DERALIQE neem as wat jy moes

In die geval van 'n oordosering, raadpleeg jou dokter of apteker. Indien nie een beskikbaar is nie,

kontak die naaste hospitaal of vergiftigingsentrum.

Indien jy vergeet om DERALIQE te neem
Indien jy vergeet het om 'n dosis te neem, neem dit sodra jy onthou en keer dan terug na jou
gereelde doseringskedule. Moenie 'n dubbele dosis neem om in te haal vir oorgeslaande dosisse

nie.

4. Moontlike newe-effekte

DERALIQE kan newe-effekte hé.

Nie alle newe-effekte wat vir DERALIQE aangemeld is, is by hierdie inligtingsblad ingesluit nie.
Indien jou algemene gesondheid agteruitgaan of jy enige ongunstige effekte ervaar terwyl jy

DERALIQE neem, raadpleeg asseblief jou gesondheidsorgverskaffer.

Indien enige van die volgende gebeur, staak DERALIQE, lig dadelik jou dokter daarvan in,

of gaan na die ongevalle-afdeling by jou naaste hospitaal:

e Swelling van die hande, voete, enkels, gesig, lippe, mond of keel, wat dit moeilik maak om te
sluk of asem te haal;

e kortasemigheid;

e Uitslag of jeuk;

e galbulte;

o floute.

Hierdie is almal baie ernstige newe-effekte. Indien jy dit ervaar, het jy moontlik 'n ernstige

allergiese reaksie op DERALIQE. Jy kan dringende mediese aandag of hospitalisasie benodig.

Lig jou dokter in as jy enige van die volgende waarneem:
Gereelde newe-effekte:

e hoofpyn;

e droé mond;

e moegheid.

Minder gereelde newe-effekte:

Die volgende newe-effekte is aangemeld, maar die frekwensie is onbekend:

stampende of onreélmatige hartklop;

vinnige hartklop;

stuipe;

rusteloosheid met verhoogde liggaamsbeweging;

hallusinasies;

buikpyn, moegheid, naarheid, braking, geel verkleuring van die vel en oogwitte - dit kan dui

op 'n probleem met jou lewer;

maagpyn;

mislike gevoel (naarheid);

braking;

omgekrapte maag (slegte spysvertering);
diarree;

duiseligheid;

lomerigheid;

onvermoé om te slaap;

spierpyn.

voel terneergedruk (depressie);

droé oé;

verhoogde gevoeligheid van die vel vir die son, selfs in wasige son, en vir UV-lig, byvoorbeeld

vir UV-lig van 'n solarium;
ongewone swakheid;
abnormale gedrag;
aggressie;

gewig neem toe;

toename in eetlus.

Indien jy enige newe-effekte ondervind wat nie in hierdie inligtingsblad genoem word nie, lig

asseblief jou dokter of apteker in.

Aanmelding van newe-effekte

Indien jy newe-effekte ervaar, praat met jou dokter of apteker of verpleegster. Jy kan ook newe-
effekte by SAHPRA aanmeld deur middel van die "Adverse Drug Reaction & Quality Problem
Reporting Form” wat aanlyn onder SAHPRA se publikasies beskikbaar is:
https://www.sahpra.org.za/Publications/Index/8.

Newe-effekte kan ook aangemeld word by info@pharmacorp.co.za.

Deur newe-effekte aan te meld, kan jy help om meer inligting rakende die veiligheid van

DERALIQE te verskaf.

5. Hoe om DERALIQE te bewaar

. Bewaar alle medisyne buite bereik van kinders.

. Bewaar by of onder 25 °C

. Berg in die oorspronklike verpakking / houer.

. Moenie in 'n badkamer bewaar nie.

e  Moenie na die vervaldatum wat op die stulpstrook/karton verskyn gebruik nie.
. Neem alle ongebruikte medisyne terug na jou apteker.

. Moenie ongebruikte medisyne in afvoerpype of rioolstelsels (bv. toilette) gooi nie.

6. Inhoud van die pakkie en ander inligting
Wat DERALIQE bevat:
o Die aktiewe bestanddeel is desloratadien.
Elke filmbedekte tablet bevat 5 mg desloratadien.

e Die ander bestanddele is:

Tabletkern: Anhidriese laktose, anhidriese kalsiumwaterstoffosfaat, laag-gesubsidieerde
hidroksipropielsellulose, magnesiumstearaat, mikrokristallyne sellulose, kolloidale watervrye
silika.

Deklaag: hipromellose, indigokarmynlak (E-132), makrogol 6000, talk, titaandioksied (E-171).

Hoe DERALIQE lyk en inhoud van die pakkie

Ronde, bikonvekse, blou filmbedekte tablette gebosseleer met "D" aan die een kant.

Inhoud van die pakkie:
DERALIQE filmbedekte tablette word verpak in aluminium/poliamied-aluminium-PVC stulpstroke

in 'n kartonhouer. Verpakkings van 10 en 30 filmbedekte tablette.

Houer van die Registrasiesertifikaat
Pharmacorp (Pty) Ltd

Victoria Link 29

Route 21 Corporate Park

Irene, 0178, RSA

Hierdie inligtingsblad is voorheen hersien in

05 Desember 2023

Registrasienommer

56/5.7.1/0532

Toegang tot die ooreenstemmende Professionele Inligting

Kan op die SAHPRA webwerf bekom word

